
Ашық сабақ.
Тақырыбы: «Ертегілер еліне саяхат.»
Тәрбиеші.Искакова Гульнара Қуандықызы.
Күні: 19.11.2021 жыл.

Тақырыбы: «Ертегілер еліне саяхат»

Білім беру саласы: Таным.

Бөлімі: Сөйлеуді дамыту.

Мақсаты: Балаларға ертегілер әлеміне еніп, жақсы көңіл күй сыйлау. Оларға қызықты тапсырмалар орындата отырып, тақпақтар, жұмбақтар, ертегілер арқылы тілін дамыту. Диалогты сөйлеу мәдениетін әрі қарай дамыту. Логикалық ойлауын жетілдіріп, адамгершілік тәрбиесіне баулу. Дыбыстарды түрлі екпінде анық және дұрыс айту, сыбырлап және қатты айту. Интонацияларды ажырата алу және оларды айту. Кеңістікте бағдарлану (сахнада, ойластырылып құрылған сахна алаңында), түрлі қарқында қозғалу. Өз әрекетін серігінің әрекетімен үйлестіру, оның қалай әрекет ететінін алдын ала сезу. Басқа кейіпкерлермен рөлдік қарым-қатынасқа түсу. Ым- ишара, дауыс ырғағы, ойын атрибуттарын қолданып таныс әдеби шығармалар негізінде кейіпкерлердің бейнелерін жасау.

Ертегіні сахналау арқылы балалардың тіл байлығын, ой қиялын дамыта отырып, рөлге кіре білуге үйрету.

Әдіс-тәсілі: Сұрақ-жауап, жұмбақтар шешу, тақпақтар, сергіту сәті,ертегі қойылымын көрсету.

Оқу қызметінің түрі: Аралас оқу қызметі 

Оқудың типі: Кіріктірілген ашық оқу қызметі.

Оқу қызметінің барысы: Балалар қонақтарға амандасады. 

Қостілді компонент: ертегі – сказка , көңілді – веселый , кейіпкерлер- герой сказок,

Тәрбиеші: Балалар бүгін бізге көп қонақтар келіпті,келген қонақтармен амандасайық

Балалар: 

Білер қазақ баласы,

Сәлем сөздің анасы.

Үлкендерге құрметпен,

Бәріңізге ізетпен

Біздер салем береміз.

Тәрбиеші: Балалар ерте ерте ертеде деп не басталатын еді?

Балалар: Ертегі

Тәрбиеші: Ендеше балалар біз бүгін ертегілер еліне саяхатқа шығамыз. Ертегі әлеміне бармас бұрын ертегілерді есімізге түсірейікші.

Қандай ертегілер білесіндер? «Шалқан», « Үйшік» ,«Бауырсақ», «Үш аю», «Мақта қыз», «Түлкі мен қоян» ,«Түлкі мен арыстан»

Олардың өздеріне тән мінез құлықтары болады: ашулы, қатал, мейірімді, адал, қайырымды. 

Сендер қандай кейіпкерлерді ашулы деп елестетесіңдер?

Балалар: мыстан кемпір, қасқыр, арыстан, жолбарыс ашулы.

Тәрбиеші: мейірімді, адал кейіпкерлерді атаңдар.

Балалар: қоян, мысық, әтеш, ит адал кейіпкерлер.

Тәрбиеші: Жақсы балалар енді мені мұқият тыңдаңдар мен сендерге жұмбақ жасырамы:

1 Далада жүр шапқылап, керемет тым саққұлақ,

   Тек есектен басқа да, оған ұқсар жоқ құлақ. (қоян) .

2.Өзі қып-қызыл болып піседі

   Күнге ұқсас келеді. (бауырсақ)

3.Атай өзі салғанын

   Көрді өсіп қалғанын.

   Ары тартты, бері тартты,

   Тарта алмады ( Шалқан)

4.Ит сияқты пішіні, ұнатпайды ол кісіні. (қасқыр).
Тәрбиеші: 

- Балалар кім кейіпкерлер туралы жұмбақтар біледі?

-Балалар өздері білетін жұмбақтарын айтып береді.

1. Қыста ұйқыға жатады, жазда қызыққа батады. (Аю) - Хадиджа

 2.Өзі айлакер ,өзі қу, жүрген жері айқай – шу. (түлкі)  - Әминә.

3.Үстінде тоңы түспеген,

   Сонда да араз қыспеннең. (Аю) – Кәусәр.

4.Адамға серік,

    Күзетке берік. (Ит) –Жақсылық. 
Тәрбиеші: ал енді балалар ертегілер еліне бару үшін  біз мына тұрған сйқырлы есіктен қіруіміз керек.

Музыка қосылып, балалар әуенмен қимыл жасайды.

Тәрбиеші: Міне, балалар ертегілер еліне келдік. Балалар,біз өзімізді  орманда жүргендей сезінейік,терен тыныс алып дем  алайық.

 Балалар ормада қатты шуылдауға болмайды.Біз сиқырлы орманға келдік,біз жол бойы  ертегі кейіпкерлерді кездестіреміз.

  «Үйшік ертегісі» бойынша сұрақтар.

1.Ертегі қалай аталады?

2.Үйшікті ең алдымен қандай жануар тауып алды?

3.Ен үлкен жануарды ата?

4.Үйшік неге сынып қалды?

«Шалқан» ертегісі бойынша сұрақтар.

1.Ертегі қалай аталады?

2.Шалқанды кім отырғызды?

3.Шалқанды жұлуға қандай жануарлар болысты?

4.Ен кішкентай жануарды ата?

5.Кеіпкерлерді рет-ретімен орналастыр.

«Үш аю» 

«Үш аю» ертегіні метаблица арқылы айту.
«Қоян мен тлкі» ертегі.

1.Балалар ертегі кейіпкерлерін атандар.(қоян,түлкі,ит,аю,әтеш)

2.Қоянның үйі неден жасалған?

3.Түлкінің үйі неге еріп кетті?

4.Түлкіні қандай кейіпкер қуып шықты?

« Бауырсақ.» ертегінің қойылымын көрсету.
(орыс  халық  ертегісі)

Автор сөзі: Ерте заманда бір шал мен кемпір өмір сүріпті. Бір күні шал кемпіріне:
 Амина: Маған бауырсақ пісіріп берші,- дейді.
 Айлина: Неден пісіремін? Көп болды үйде ұн жоқ.
Амина: Әй кемпірім – ай! Сен қамбаны сыпырып қуыс – мүйісін қырна 
осылайша қалған – құтқан ұнды жина. 
Автор сөзі: Бауырсақ тегіс, домалақ, сырты қызарынқырап әдемі болып піседі. 
Кемпір бауырсақты суытуға терезе алдын қояды. Бір өзі жатып – 
жатып жалыққан бауырсақ жерге түсіп әрі қарай домалай жөнеледі. 
Осылай домалаған күйі қалың қараңғы орманға келіп оған қоян 
кездеседі.
Қоян айтады:
Данеля: Бауырсақ, бауырсақ!
Мен сені жеймін!
Автор сөзі: Бауырсақ оған былай деп жауап береді: 
Сабина: Мен атамнан, әжемнен кеткен бауырсақпын, сенен қоян кетуге аса 
қуылықтын қажеті жоқ!
Автор созі: Осылайша бауырсақ әрі қарай домалап жөнеледі. Қоян оны дұрыс 
қарап та үлгермей қалады.
Автор сөзі: Бауырсақ жалғыз аяқ жолмен домалап келе жатса, оның алдынан 
қасқыр шыға келеді.
Арнур: Бауырсақ, бауырсақ мен сені жеймін.
Сабина: Қасқыр сен мені жеме
Оданда мені тыңда 
Мен атамнан, әжемнен 
Қояннан кеткен бауырсақпын
Мен қасқыр сененде кетемін.
Автор сөзі: Осылай бауырсақ әрі қарай домалап жөнеледі. Бауырсақ орман ішімен 
домалап келе жатса оған аю қарсы шығады.
Элдар: Бауырсақ , бауырсақ мен сені жеймін!
Сабина: Жоқ , аю, сен мені жеме 
Оданда мені тыңда
Мен атамнан, әжемнен 
Қоянан, Қасқырдан
Кеткен бауырсақпын, 
Аю сенен де кетемін.
Автор сөзі: Осылай бауырсақ әрі қарай домалап жөнеледі. Бауырсақ домалап келе 
жатса, алдынан түлкі шығып:
Хадиджа: Бауырсақ, бауырсақ
Мен сені жеймін.
Сабина: Түлкі сен менің не айтатынымды тыңда.
Автор созі: Оған қу түлкі былай дейді:
Хадиджа: Мен сенің айтқанынды тыңдар едім,бірақ қазір қартайып құлағымның 
естуі нашарлап жүр, тұмсығыма отыр да, айта ғой! 
Автор сөзі: Түлкінің тұмсығына отырып бауырсақ әңгімесін бастайды!
Сабина: Мен атамнан да, әжемнен де, қояннан да, қасқырдан да, аюдан да 
құтылып кеткен бауырсақпын, түлкі енді сененде кетемін!
Автор сөзі: Осыны айтып үлгергені сол – ақ екен түлкі ауызын ашып, тістерін 
ақситып, бауырсақты жұтып жібереді!
Балалар: ертегіні сахналайды.

Тәрбиеші:Балалардың жұмысын мадақтау.

Тәрбиеші: Балалар ертегі сендерге ұнады ма?

Ендеше балалар тақтадағы тапсырманы орындайық,тақтада ертегі кейіпкерлерінің суреттері ілінген, бірақ олардың көңіл күйлері әр түрлі сияқты, сендер кейіпкерлердің суреттегі көңіл-күйерін смайлик арқылы сәйкестендіріп, кейіпкерлердін мінез құлқын салып беріндер.

Тәрбиеші: Балалар қараңдаршы қоян бізді көріп қорқып тұрған сияқты ендеше оның қорыққан түрін көрсетейік.

Тәрбиеші: келесі суретті қараңдаршы нені көріп тұрмыз?

Балалар: Түлкінің суретін көріп тұрмыз.

Тәрбиеші: Иә, түлкі бізді көріп таң қалып тұр. Түлкінің таңқалған түрін көрсетіңдер.

Тәрбиеші: келесі суретті қараңдаршы нені көріп тұрмыз?

Балалар: Аюдың суретін көріп тұрмыз.

Тәрбиеші: иә балалар аюымыз мұңайып тұр екен, ендеше қәне аюдың мұңайған қалпын көрсетіңдер.
Тәрбиеші:Балалар шаршадыңдар ма ? Кәне сергіту жаттығуын орындайық:

Ыр-ыр-ыр ырылдайды қасқыр,

Кі-кі-кі бұлғандайды түлкі,

Ян-ян-ян секріп жүр қоян,

Ю-ю-ю қорбандайды аю.

Қорытындылау:  

Балалар, ертегідегі мейірімді кейіпкерлер сияқты бір-бірімізге жақсылық жасап, жақсы сөздер айтайық.

Балалар: бір-біріне ертегі кейіпкерлері атынан тілек айтады: 

Тәрбиеші: Балалар бүгін сендер өте жақсы қатысып жақсы жауап бердіндер сендерге көп рахмет.Жақсы қатысқандарын үшін сендерге мына смайликтерді сыйлаймын. Осымен оқу қызметіміз аяқталды сау болыңыздар.

